
   Каçар. Калас сăмахăмсем

Куçран куçа эп каличчен —

Таткаланса, тӳнтерленсе,

Вараланса ик-виç хутчен,

Сан хăлхана йӳçĕхтерсе —

Янранă пулĕ халиччен.

Эп асилтермĕп вĕсене.



Таса хĕрача пек айванăн

Çын куçĕнче курнас тесе

Ятарласа курнăçланатăн

Ултав сăнпа йĕкĕлтесе,

Чăн пурнăçпа юпса вылятăн —

Чăнни, чăн марĕ пĕр тĕсех.

Каламăп чăн сăмахсене.



Ятне çухатнă, тĕссĕрленнĕ,

Шăрчăк янравĕллĕ кăна

Телейӳне мĕнле иленĕн!

Парнелесемччĕ эс ăна —

Пурах-х а пулĕ кĕтекенĕ! —

Хăв пек япшар ултавçăна.

Мĕн авалтан çапла пилленĕ.

